
Timothia Paului chagḍ ḍis nyispe skor.
Ŋadaŋŋa i chagd ḍis Tsoo Yeshui skutshabs Paului d ḍia dzadkhanbo gyusinnog, ciazerna khoŋŋi i chagd ḍissi

naŋŋa ŋadaŋgunla shadda dzaddug.
Chossi khaspagun gyudte i chagd ḍispo Yeshu d ḍoŋste sontea aŋste stiŋne, lo 32 ne 33 nyekhorla, Paulu lanȥ

nyispa Rommi gyalse tsonkhaŋŋi naŋŋa yoddus d ḍia dzadkhanbo ŋadaŋgunla gyus chanog.
Paului gyuntshan summi phia i chagd ḍispo d ḍia dzads.
Daŋpo, khoŋŋi Timothia Konchoggi bodda dzadkhanni chaglaspoe naŋŋa idshescan dugcesla idtu skulla

thaddadpin.
Nyispa, Mashikapa dadpacangunla Rommi gyalpo neroe sdugsŋal stancespoe tsherkha yodpin. Khoŋŋi

Timothia  gamoe  nastshul  skyobces  daŋ,  khoa  sdugsŋal  thoŋnaŋ  gamoe  nastshulli  chosshadin  dugcesla,
maşant ḍe spaŋ pudda dzads.

Sumpa, Luka cigpoe manpa, tshaŋme khoŋ phaŋste soŋ pasaŋ, Paului Timothi khoŋ yodsa yoŋcessi dodpa
coadpin.

Paului chogsne ju.

1:1 ne 2
 1 I yigebo Konchoggi thuggoŋs naŋ in, Mashikaȥ
Yeshui  skutshabsla  ldamma  dzadkhanni  ŋa

Paului  chogsne  in.  Mashika  Yeshui  naŋŋa  dadpa
gyudte, thamedpe mitshe salcessi khoŋŋi alchadpoeȥ
skorla shadcesla, ŋa kalla dzadte in.

2 I  yigebo  ŋe  cespe  butsha  tsogs  Timothia  d ḍiad.
Konchog yab  daŋ ŋadaŋgunni  Tsoo Mashika Yeshu
ghunni, khyoraŋŋa thugrje, snyiŋrje daŋ ide salshig.ȥ

Paului Timothia spospa.

1:3 ne 18
3 Timothi,  khyoraŋŋi  phia  Konchogga  thugrjeche

uad, khoŋŋa ŋe sems lagmo nyampo abstog uad,ȥ ȥ ȥ
kazug  ŋe  phamespogunni  uste  inpin,  nyintshanȥ
medpa  ŋe  moslammi  naŋŋa  khyoraŋ  idtu  coad.
4 Ŋadaŋgun  bete  cha  zane,  khyoraŋŋi  migchu  idtu
yoŋste,  ŋa  khyoraŋ  nyampo  thugcessi  dodpa  şant ḍe
rag.  Ŋadaŋgun  yaŋskyar  nyampo  dzommacig,  ŋaa
skyidpoe gaŋces rag.
5 Ŋa  khyoraŋŋi  denbe  dadpabo  idtua  yoŋs,  kabo
sŋunla khyoraŋŋi abi Lues daŋ khyoraŋŋi ama Eunike
ghunni  coadpin.  Tenna  dadpabo  khyoraŋŋi  naŋŋa
dagsaŋ  yodcespo  ŋa  lokhyel  rag.  6 Tenna
gyuntshanboe  phia  ŋe  khyoraŋŋika  lagpa  bor  zane,
Konchoggi  salla  dzadkhanni  khyudpo  stanpo  daŋ
gyas cugscesla idtu skullad.  7 Konchoggi ŋadaŋgunla
jigshes  daŋ  semsshugs  medkhanni  sems ig  sallaȥ
madzadda  stobs,  cespa  daŋ  raŋsemscun  thubkhanni
sems ig salla dzadte innog.ȥ
8 Teboephia ŋadaŋŋi Tsoo mashike skorla anmagunlaȥ
shadces  yaŋ  khoŋŋi  tonla  ŋa  tsonni  naŋŋa
yodkhanboa,  khyoraŋ  ŧhel  maŧhel.  Konchoggi
khyoraŋŋa  salkhanni  stobs  nyampo  gamoe  nastshul
shadcessi naŋŋa, ŋa nyampo nagsbardo khurcessi phia
d ḍald ḍig  cos.  9 Konchoggi  ŋadaŋgun  skyobba  dzadte
mitshe dampa ig phudcesla bodda dzadte innog. Iboȥ
ŋadaŋraŋŋi las cokhanboe aste manpa, khoŋŋi thabsȥ
daŋ thugrje aste innog.  Dus gozuggi  saŋ sŋunla,  iȥ

thugrjebo Mashika Yeshu gyudte khoŋŋi ŋadaŋgunla
salla  dzadcespo inpin.  10 Ta Mashika  Yeshu ŋadaŋŋi
skyabgon phebcespoe,  Konchoggi tegun salpo coste
sŋon  cugga  dzadte  innog.  Mashika  Yeshui  shicessi
waŋbo medkhan coa dzadte, gamoe nastshul gyudte
denbe  mitshe  daŋ  dusgyun  sontea  lusshessi  lambo
stanna  dzadte  innog.  11 I  gamoe  nastshulli  donla
Konchoggi ŋaa chosshadkhan, skutshabs daŋ gergan

ig ldamma dzads.ȥ
12 Teboephia ŋaa iru tsonkhaŋŋi naŋŋa sdugsŋal thoŋin
yod. Innaŋ ŋaa teboe phia ŧhella merag, ciazerna ŋa
gyusyod suika ŋe dadpa coad, yaŋ ŋaa tantan lokhyel
rag,  khoŋ  logste  skyodcessi  ag  tshugpa  khoŋŋiȥ
chagga ŋe stadkhan tshaŋma skyobste borra dzadin.
13 Khyoraŋŋi  ŋe  kane  tshorkhan  tshaŋma,  labca
zaŋpoe spe iggi tshulla kolgoshes innog. Khyoraŋŋaȥ
Mashika  Yeshui  naŋŋa  yodkhanni  dadpa  daŋ  cespa
nyampo tegun cos.  14 Yaŋ ŋadaŋŋi  naŋŋa yodkhanni
dampe thugnyiddi rogs gyudte, Konchoggi khyoraŋŋi
lagga  stadda  dzadkhanni  rincan  denbagunla  gyalla
coste şuŋskyob cogos.
15 Asiane  inkhanni  mashike  abstogpa  ŋe  t ḍopaȥ
tshaŋme ŋa phaŋste inkhanbo khyoraŋŋa gyusinnog,
Pigelus daŋ Hermogenas ghunniaŋ ŋa phaŋste soŋ.
16 Onessiphorussi naŋtshaŋgunnika Konchoggi thugrje
zigsshig,  ciazerna  ŋa  tsonpa  in  innaŋ  kho  mane
maŧhella, lan maŋpo ŋa thugga yoŋs yaŋ semsso taŋs.
17 Rommi  naŋŋa  lebste  khoe  ŋa  thobthob  tshugpa
karuŋsa tshaŋmala tsaltog.  18 Mashika logste phebssi
dusla, Tsooe khoa snyiŋrje dzadshig. Ephesussi naŋŋa
khoe ŋaa tsamshiggi abstog gyalla coste uskhanboȥ ȥ
Timothi khyoraŋŋa gyalla coste gyusinnog.

Yeshu mashike magmi zaŋpo.

2:1 ne 13
 1 Timothi,  ŋe  butsha,  Konchoggi  khyoraŋŋa
Mashika Yeshu gyudte salla dzadkhanni thugrjee

naŋŋa  stobscan  gyur.  2 Ŋe  mi  maŋpoe  dunla  labca
taŋkhangun khyoraŋŋi  tshorte  innog,  ta  te  labcagun
khyoraŋŋi idshescanni migunla labgos, tene anmaaȥ
shadcessi lobcoŋ khoŋgunla thobin.

3 Mashika  Yeshui  magmi  zaŋpo iggi  tshulla  ŋaȥ
nyampo  bardogun  khur.  4 Magmigunni  magmi
mankhan  migunni  mitshee  naŋŋa  thesstog  taŋŋa
manog, ciazerna khoŋgunni khoraŋŋi magmi uskyoŋ
thadcugcessi  stsond ḍus  coanog.  5 Yaŋ  stsalyaŋs
stsekhan igga  gyalkhe  solras  thobba  manog,ȥ
namtshugpa khoŋgun ŧhimssika t ḍul mid ḍul.  6 Tennadaŋ
tsogsla,  stsond ḍus  cokhanni  iŋbadpa,  khoraŋŋi  lasȥ
cokhanni d ḍasbu nyaŋkhan daŋpobo ingos.  7 Ŋe cirig
zerrad, tegunni skorla samba toŋ. Tsooe khyoraŋŋa i
tshaŋmaa hagocessi naŋŋa rogs dzadin.
8 Gyalpo  Dabiddi  phorgyud,  Yeshu  Mashika  d ḍoŋste
sontea  aŋste  inkhanbo  idtu  cos,  tebo  ni  ŋeȥ
shadkhanni  gamoe  nastshulbo  in.  9 Kaboe  phia  ŋa
sdugsŋal  thoŋdug,  yaŋ  ŧhimscagkhan ig  tsogslaȥ
lcagsthag nyampo ciŋste bors. Innaŋ Konchoggi kabo
lcagsthagga  ldamste  bor  minyan.  10 Teboephia
Konchoggi  ldamma  dzadkhanni  migunla  tharpa
thobcesla ŋa sdugsŋal ci ig cuŋnaŋ khurcesla thadpoȥ
in.  Te  tharpabo  Mashika  Yeshui  naŋŋa  thamedpe
zirrjid nyampo dugcespo in.
11 I altagun idshescan innog.ȥ
"Galtes ŋadaŋgun Mashika nyampo shina,
Ŋadaŋgun khoŋ nyampo sonteaŋ lusin.
12 Galtes ŋadaŋgunni sdugsŋal khurna,
Khoŋ nyampo ŋadaŋgunni waŋŋaŋ şulin.
Galtes ŋadaŋgunni khoŋ shessamed zerna,
Khoŋŋiaŋ ŋadaŋgun shessamed molin.
13 Galtes ŋadaŋgun idshescan malusna,
Khoŋ idshescan ugssanog. Ciazerna khoŋŋaȥ
Khoŋraŋŋi codlammi gyabgal dzadnyanna manog.

Konchog thugsthaḍ cugkhanni abstogpa ig.ȥ ȥ

2:14 ne 26
14 Te labcagunni  skorla  mitshaŋmala  idtu  skul,  yaŋ
tegunla spera khagcan mankhannika ŧhabcesgun Gog
zerte  Konchoggi  skundunla  ldam ag  toŋ.  Itsogssiȥ
dziŋmoe  kane  phanthogs  medpa,  tebo  nyankhan
dadpacangunni mitshe dodmed coanog.  15 Konchoggi
skundunla  khoŋ  thugsthad  cugkhan ig  stanceslaȥ
stsond ḍus  cos.  Khyoraŋ  ŧhelgos  medkhan daŋ denbe
kagun  gyalla  coste  hagocug  nyankhanni  abstogpaȥ
zaŋpo ig  yoŋgos.  ȥ 16 Tontag  medkhan  daŋ  samba
medkhanni spera ghunne thagriŋŋa dugshig, kagunni
maŋŋa  codpa  ŋanpa  chogsla  ŧhidte  khyerranog.
17 Tetsogssi  speragun  sha  zakhanni  smakhaa  ŋanpa
tsogsla  gyassanog,  sperna  Heminayus  daŋ  Phildus
ghun  tsogs  innog.  18 Khoŋgunni  mashike  naŋŋa
dadpacan shikhangun sontea laŋ  tsharte  innog zerte
denbe lambo phaŋste innog. Yaŋ tezug zerte dadpacan
khaciggi  sontea  laŋcessi  rewabo  cagste  khoŋgunni
dadpa medkhan coste innog.
19 Innaŋ  Konchoggi  denbabo  stsigssmaŋ  tsogsla
stanpo  lusin  kaboeka:  "Tsooe  khyennanog  khoŋŋi

inkhangun"a Yaŋ "Yeshu, ŋe Tsoo in zerkhan tshaŋma,
ŋanpa cocesne gyurgos" d ḍia dzadte yodte innog.
20 Sperna  naŋtshaŋs  chugpo iggi  khaŋpe  naŋŋa  nodȥ
khacig  ser  daŋ  mulli  yaŋ  khacig  shiŋ  daŋ  kalag
ghunni coste yodte innog. Rincanni nodgun migsalli
gastonni  phia  yaŋ  khyemo  nodgun  agdaŋŋiȥ
gossdommi  naŋŋa  kollanog.  21 Ŋe  sŋunla
zerkhangunni  kane  stsaŋma  borkhangun,  migsalli
stsiwe phia kolla dzadcessi lagcha rig gyurin, dampa
gyudte  sponboe  phia  phanthogscan  gyurin,  yaŋ  las
zaŋpo tshaŋma cocesla d ḍald ḍig dugin.
22 onnui  lussi  dodpa ŋanpagunne shorte d ḍaŋpo daŋȤ
idshescanni mitshe phudces, cespa daŋ, ide ghunniȥ
gyabne baŋtoŋshig, tegun matshad khyo e d ḍel, semsȥ
lagmo  nyampo  Konchogga  moslam  phulkhangun
nyampo ldancuggoshes innog.
23 Yaŋskyar  ŋe  zerrad,  samba  medkhan  daŋ  tontag
medkhanni  dziŋmo  ghunni  naŋŋa  mad ḍes,  ciazerna
ikane  nolces  cigpo  sminnanog.  24 Tsooe  abstogpaȥ
dziŋmo mataŋŋa, mitshaŋmala snyiŋrje stankhan, mi
skyoŋpogun  nyampo  zodpacan  yaŋ  gyalla  coste
labnyankhan ig  yoŋgos.  ȥ 25 Pasmo  nyampo  gyabgal
cokhangunla  labca  toŋ.  Cigyus,  Konchoggi
khoŋgunni snyiŋgun gyur cugga dzadte denbe labce
gyabne  t ḍulcesla  skabs  salşidces  innog.  26 Tene
khoŋgun  sambacan  gyurte  rdudgunni  gobe  zumste
borte yodkhanboe naŋne tharin, kaboe khoŋgun khoe
dodpa naŋ in cocugcesla zumste yodpin.ȥ

Thame aggunni jigspagun.ȥ

3:1 ne 9
 1 Timothi,  thame  aggunni  naŋŋa  maşant ḍeȥ
jigssnaŋcanni  dus  riggaŋ  yoŋcespo  khyoraŋŋa

gyus  yoŋgoshes  innog.  2 Sperna  migun  khoraŋ  daŋ
khoraŋŋi pene ghunla yasha cokhan, raŋstod taŋkhan
daŋ  phosocan,  tamŋan  taŋkhan,  khoŋraŋgunni
phamagunni khaa manyankhan, d ḍin mid ḍankhan daŋ,
khoŋgunni  ci iggaŋ  dampa  thea  manog.  ȥ 3 Cespa
medkhan,  shagspa  mataŋkhan,  anmagunni  codpeȥ
skorla ŋanpa zerkhan, raŋsemscun manyankhan, nags
stanna thadkhan daŋ, zaŋpoe gyabgal cokhan innog.
4 Dzaogunla  ŋolog cokhan,  gyogspa samba mataŋŋa
las cokhan, maŋsteaŋ phosocan daŋ, Konchoggi saŋ
jigstenni skyidpoa yasha cokhan yoŋin.  5 Khoŋgunni
stancessi  phia  Konchoggi  codlammi  naŋŋa  t ḍulzun
taŋŋanog,  innaŋ  teboe  khyudpoe  naŋŋa  idshes  coa
manog. Tetsogssi migunne thagriŋŋa dugshig.

6 Tetsogssi  migunni  anmagunni  naŋŋa  lokhyelȥ
khyoŋste khoŋgunni khaŋpa soŋte, sdigpe noŋssi lcid
daŋ jigstenni  anyaŋ dodpe yogga nankhanni bumoȥ
uthugsgunni  kane  phanthogs  lenin.  7 (Tetsogssi
bumogun dusgyun labca soma riggi stiŋraŋne chanog,

a2:19 ibo ni alchad snyiŋpe d ḍaŋska zerkhanni specheȥ
16:5 naŋŋa yodte innog.

innaŋ khoŋgunla denbabo mane hago thubba manog).
8 Yanes  daŋ  yambares  ghunni  luŋstonpa  Mozessi
gyabgal  coa  tsogsla,  te  migunni  denbe  gyabgal
coanog. Tegunla samba ŋanpa daŋ zusme dadpa yodte
innog.  9 Innaŋ  khoŋgunni  maŋpo ig  yargyas  mico,ȥ
ciazerna Yanes daŋ yambares ghunni naslug tsogsla,
khoŋgunni  lasgun  samba  medkhan  inkhanbo
mitshaŋme salpo coste thoŋin.

Paului Timothia labca sals.

3:10 ne 4:8
10 Innaŋ Timothi, ŋe ci labbad, ŋe mitshe phudtshul, ci
donni phia ŋe mitshe in, ŋe dadpa ŋe zodpa, ŋe cespa,
yaŋ  ŋe  sdugsŋal  khurcessi  khyudgun  khyoraŋŋa
gyusinnog.  11 Antiyog,  Ikoniam  daŋ,  Lisŧaa  ghunni
naŋŋa ŋaa nags daŋ bardo stans.  Teru yod zane ŋe
tsamshiggi  nags  daŋ  sdugsŋal  ghun  khurs,  innaŋ
Tsooe ŋa  te  tshaŋme naŋne thar  cugga dzadkhanbo
khyoraŋŋa gyusinnog.  12 Ona, Mashika Yeshui naŋŋa
Konchoggi  codlammika  t ḍulin  mitshe  phudnyin
yodkhan  tshaŋma  nags  thoŋin.  13 Innaŋ  miŋan  daŋ
gobskorkhan ghun, stsogpo ne thushog chogsla chen.
Khoŋgunni  anmagunla  gobskorin,  yaŋȥ
khoraŋgunnaŋ gobskorri naŋŋa soŋte innog.
14 Innaŋ  khyoraŋŋa  labcaa  thobkhangunnika  stanpo
dugste  tegun  denba  inkhanbo  dadpa  cos,  ciazerna
khyoraŋŋa  te  labkhanni  migun  idshescan  inkhanbo
gyusinnog.  15 Khyoraŋŋa  t ḍugui  dusne  pharla  dampe
suŋrabssi  naŋne  labste  inpin.  Yaŋ  te  labcagunni
khyoraŋŋa  Mashika  Yeshui  naŋŋa  idshes  coces
gyudte, tharpa thobcesla shesrabspo salte in. 16 Dampe
suŋrabs  tshaŋma,  mi  gyudte  Konchoggi  d ḍiadzadte
innog, yaŋ tebo ŋadaŋgunla labces, skyonrjod coces,
lam  d ḍaŋpo  stances  daŋ  mitshe  d ḍaŋpo ig  phudceslaȥ
ŧhidces  ghunni  naŋŋa  phanthogscan  innog.
17 Konchoggi  tebo  khoŋraŋŋi  migunla  las  zaŋpo
tshaŋma cocessi  khyud salte  d ḍald ḍig  borra  dzadcesla
kolla dzaddanog.

 1 Konchog  daŋ  Mashika  Yeshu  khoŋraŋŋi
gyalşid  skyoŋcesla  skyod  zane,  khoŋŋi  sonpo

daŋ shikhan nyiskoe ŧhimscad dzadin. Khoŋ nyiskoe
skundunla ŋe khyoraŋŋa snyiŋne spaŋ puddad: 2 skabs
yodd ḍo,  ya  medd ḍo,  Konchoggi  kagun  shadcesla
d ḍald ḍig  dug.  Zodpa  daŋ  labca  zaŋpo  nyampo
khyoraŋŋi  migunla  skyonrjod  cos,  lam d ḍaŋpo  ston,
yaŋ spospa toŋ.

3 Tezug  dusshig  lebin,  migunni  denba  daŋ  zaŋpoe
labca ghunla manyanna,  khoraŋgunni dodpe gyabne
t ḍulin  yaŋ  khoŋŋi  namchoggi  nyannyin  d ḍokhangun
shadkhanni  gergan  rig  tsalin.  4 Khoŋgunni
namchoggun  denbane  thagriŋŋa  khyerte  cosmi
ruŋsgun chogsla gyurin.
5 Innaŋ  tetsogssi  naslug  tshaŋme  naŋŋa  khyoraŋŋi
shaŋ coste salpo samba taŋgoshes innog. Tsooe phia
sdugsŋal  khurcesla  jigs  majigs,  anmagunla  gamoeȥ

nastshul  shadcessi  lasgun  cos,  yaŋ  khyoraŋŋa
Konchoggi coala salkhanni khag tshaŋma cos.
6 Ŋaraŋŋi  skorla  zerna  ŋe  mitshebo  ni,  Konchogga
phulkhanni  chui  chuphud  tsogsla  phoin ig  yod,  ŋaȥ
shicessi  duspo  nyemoa  lebste  dug.  7 Stsalyaŋs
stsekhan ig tsogsla, ŋeaŋ d ḍandur gyalla coste taŋspin,ȥ
ŋe baŋgyugs taŋ tsharte in, yaŋ ŋe dadpa maphaŋŋa
stanpo  yod.  8 Ta d ḍaŋpoe  thorshogpo  ŋe  phia  şuŋste
yod,  kabo  ŧhimscad  salkhanni  Tsoo  d ḍaŋpoe,  khoŋ
logste  phebsshessi  agpoa  ŋaa  salla  dzadin.  Yaŋ  teȥ
solraspo ŋaraŋ cigpoa manpa, khoŋ jalcesla maşant ḍe
dodpa chenmo borkhan tshaŋme phiaŋ.

Paului stiŋjuggi labca.

4:9 ne 18
9 Timothi,  juju  iru  gyogspa  yoŋcessi  stsond ḍus  cos.
10 Spun  Demassi  i  jigstenni  skyidpogunla  cespa
cocespoe, ŋa phaŋste thesalonike gyalsa soŋ. Krisken
ni  galatiya  yaŋ Titus  ni  Dalmediya yulgunla  soŋste
med.  11 Ŋa  nyampo  Luka  cigpo  yod.  Khyoraŋ  yoŋ
zane,  Markussaŋ nyampo ŧhidte  khyoŋ,  ciazerna ŋe

abstoggi  lassi  naŋŋa  kho  ma  phanthogscan ig  in.ȥ ȥ
12 Tikhikus  ŋe  Ephesussi  gyalsa  lamcugspin.
13 Khyoraŋ  yoŋ  zane,  T ḍroyassi  d ḍoŋkhyerri  naŋŋa
yodkhanni  Karpussi  khaŋpe  naŋŋa  ŋe  borte
yodkhanni Kospo khurte khyoŋ. Ŋe şilkhanni spechaŋ
khurte khyoŋ, migsalli Rame pagspa coskhangun.
14 Lcagslas  cokhan  Alegsendirri,  ŋa  maŋpo  nodpa
skyals, innaŋ khoe cokhangunla Tsooe ŧhimscad salla
dzadin.  15 Khyoraŋŋaŋ khoe kane shaŋ cos,  ciazerna
ŋa e labcagunla khoe maşant ḍe gyabgal coste inpin.ȥ
16 Ŋa ŧhimsponni  dunla  daŋporaŋ ŧhidte  khyer  zane,
su iggaŋ  ŋaa  rogsla  mayoŋs.  Tshaŋme  ŋa  phaŋsteȥ
soŋ.  Konchoggi  tegunnika  skyon kalla  madzadshig.
17 Innaŋ  ŋe  gamoe  nastshul  gaŋpo  shadthubte
Yahudapa mankhan tshaŋme tshorcessi phia, Tsoo ŋa
nyampo  ugssa  dzadte  ŋaa  shed  salla  dzads.  Yaŋȥ
khoŋŋi  siŋgegunla  zacugcessi  chadpe kane ŋaa thar
cugga  dzads.  18 Ona,  Tsooe  ŋaa  ŋanpe  spuŋgol
cocescan tshaŋme kane skyobste  khoŋraŋŋi  namkhe
gyalşiddi naŋŋa ŋaa khamzaŋ ŧhidte khyerra dzadin.
Konchogga  dusgyunnegyun  şog  yodkhan  tshaŋme
kane spal thobshig, amen.

Paului stiŋjuggi ju.

4:19 ne 22
19 Prisila  daŋ  khoe  magpa  Akuilaa  daŋ  spun
Onessiphorussi khaŋpe naŋŋa dugkhan tshaŋmala ŋe
chogsne ju zer.  20 Erastus  Korinthi  gyalsa  dugs,  yaŋ
spun  T ḍrophimusla  zumo  yoŋspa,  ŋe  Militussi
d ḍoŋkhyerri naŋŋa borte yoŋspin.
21 Ghundussi saŋ sŋunla,  iru yoŋcessi stsond ḍus şant ḍe
cos. Spun Eubuluassi khyoraŋŋa ju kaldug, yaŋ tenna
tsogsla spun Puden, spun Linus, spunmo Klodiya yaŋ,

an spun daŋ spunmo tshaŋmeaŋ khyoraŋ ju urug.ȥ ȥ

22 Tsoo  khyoraŋŋi  thugnyid  nyampo  ugsshig.  Yaŋȥ
khoŋŋi thugrje khyo aa tshaŋma nyampo lusshig.ȥ

